Авар мацI гIелмияб куцалда лъазабиялъе гIаммаб баян.
ГIелмияб куцалда авар мацI лъазабизе байбихьана цIакъ цебегIанго.

Гьелъул цевехъабазул цоявлъун ккола Петр Карлович Услар. Гьес Дагъистаналдеги вачIун, Дагъистаналъул мацIал лъазаризе байбихьана. Гьесие кумек гьабулеб букIана ЧIикIаса Айдемир абулев чияс. 
Фонетика.
Фонетика ккола мацIалъул гьаркьилаб рахъалъул бицунеб гIелмияб бутIа. 

Алфавит
А,  б,  в,  г,  гъ,  гь,  гI,  д,  е,  ж,  з,  и,  й,  к,   кь,  кь,  кI,  л,  лъ,  м,  н,  о, п,  р,  с,  т,  тI,  у,  ф,  х,  хъ,  хь,  хI,  ц,  цI,  ч,  чI,  ш,  щ,  ъ,  ь,  э,  ю,  я.

Словарияб диктант.

АхIанже, тавбу, бакк-бакки, багIаргьинаб, бажаризаби, гIеккей, гIахьаллъизаби, гIамалберцин, сихIкъотIи, гIергIедизаби, гIачивехь, сихIирго, такъсир, тарбиячагIи, тIеметIиберцин.
Авар мацIалъул рагьарал гьаркьазул таблица. 
	бакI хIисабалда

куц хIисабалда
	мацIалъул цебесеб кьералъул
	мацIалъул гьоркьосеб кьералъул
	мацIалъул нахъисеб

кьералъул

	
	кIутIбузул гурел
	кIутIбузулал

	тIасияб борхалъи
	и
	-
	у

	Гьоркьохъеб борхалъи
	э (е)
	-
	о

	Гъоркьияб борхалъи
	-
	а
	-


Авар мацIалъул рагьарал гьаркьазе фонетикияб характеристика гьадинаб буго.
И – цебесеб кьералъул, тIасияб борхалъи, кIутIбузулаб гуреб.

Э – (е) цебесеб кьералъул, гьоркьосеб борхалъиялъул, кIутIбузулаб гуреб.
У – нахъисеб кьералъул, тIасияб борхи, кIутIбузулаб.

О – нахъисеб кьералъул, гьоркьосеб борхи, кIутIбузулаб.

А - нахъисеб кьералъул, гьоркьосеб борхи, кIутIбузулаб гуреб.

Ы – гьеб ккола жиб авар мацIалде гIурус мацIалдасан рачIарал рагIабигун цадахъ бачIараб гьаракь. Гьединлъидал гьеб гьаракьги авар цIалдохъабазе захIмалъула. Гьез Ы бакIалда И хIалтIизабула, промышленносталъул бакIалда промишленность, музыкаялъул бакIалда музика хъван батула ва гь. ц. 
Авар мацIалъул рагьукъал гьаркьазул таблица.
	Рахъулеб куц

хIисаб-да 

рахъ-б куц хIисабалда
	Гьаракь бахъиялъул лугби цоцалъ гъункун рахъулел
	ричIи ккун рахъулел
	Африкатал
	сонорниял

	
	зирарал
	Къарал (хадубги  хIохьел бачIунел)
	Мукъулукъ къан рахъулел
	зирарал
	гъугъал
	Къарал (хадубги хIохьел бачIунел)
	Мукъулукъ къан рахъулел
	

	кIутIбузулал
	б
	п
	пI
	в
	
	
	
	м

	цабзазулал
	д
	т
	тI
	з
	с
сс
	ц

цц
	цI
цIцI
	н

	Дабаздалъун (альвиолабаздалъун)
 Рахъулел.
	
	
	
	ж
	ш
щ
	ч
чч
	чI
чIчI
	р

	МацIалъул хьолбохъан рахъулел
	
	
	
	
	лъ
лълъ
	лI
	кь
	л

	мацIалъул гьоркьосеб бутIаялдалъун рахъулел
	
	
	
	й
	
	
	
	

	мацIалъул нахъисеб бутIаялдалъун рахъулел
	г
	к
	кI
	
	хь
	кк
	кIкI
	

	Тамахаб хвенехалдалъун рахъулел
	
	
	
	гъ
	х
хх
	хъ
	къ
	

	Фарингсалдалъун рахъулел
	
	
	
	гI
	хI
	
	
	

	Мукъулукъулдалъун (ларингсалдалъун) рахъулел
	
	
	ъ
	
	гь
	
	
	


ХIалтIи №1
Гьал рагIабазул  абиялъулъ ва хъваялъулъ бугеб батIалъи бихьизабе, гьелги гьоркьоре ккезарун предложениял гIуцIе.
Бакана – баккана                                                 бесизе - бессизе

бичана – биччана                                                 букIана – букIкIана

бичIана – бичIчIана                                             лъар - лълъар

бецана – беццана                                                 хун – ххун
ЦIцIе инчIеб бакIалде унарин бурутI,
рукIкIен кин ххуниги, хадуб унин кун.

КIодо хун йигин абураб харбица АхIмад виха-хочизавуна.
 Калам дагьлъи беццараб, рекIеда нур балеб жо,

ГIемер кIалъай какараб, каранлъ пардав лъолеб жо.
Бецараб хер бакъанидалде бакIаризе тIад къан букIана гьезда бригадирас.

БачIинаго лълъар кквечIони, лъутулаго рачI кквезе щолареб.
Радал горду рагьарабго, добасан  рагIулаан лъарал чилчили.
КIанцIанщинаб иццул лъим къараб гагу,

Лъицаниги толеб тушман дуниял.
Эбелалъ босараб табасараназул  халичаялда иц бан батана.
ХIалтIи № 2
КечI цIале, чIегIер хъварал рагIабазул фонетикияб разбор гьабе.
КIудияб хазина буго гьудуллъи,
Гьелде квер хьвагIизе гIедегIуге, вац.

Гьудуласда дагьалъ дур бахъараб ццин

Цодагьаб къинабе, къватиб гьурщуге.

ГIадамал, нужеде гьари буго дир:

Панаяб рекIел цIа цIорозе тоге.

ЦIуне гьудулзаби, гьел гIемер гьечIо,

ГIайиб камурав чи кивго вижичIо. 
КIудияб – кIу-ди-яб,  6-хIарп, 7-гьаракь.
КI - [кI] – бахъулеб куц хIисабалда - мукъулукъ къан бахъулеб,
                 бахъулеб   бакI хIисабалда – мацIалъул нахъисеб   

                  бутIаялдалъун бахъулеб;
у – [у] - нахъисеб кьералъул, тIасияб борхи, кIутIбузулаб;

д – [д] – куц хIисабалда – зирараб, бакI хIисабалда – кIутIбузулаб;
и - [и] - цебесеб кьералъул, тIасияб борхалъи, кIутIбузулаб гуреб;

я – [й] – куц хIисабалда - мацIалъул гьоркьосеб бутIаялдалъун 

               бахъулеб, бакI хIисабалда – зирараб;

   -  [а] - нахъисеб кьералъул, гьоркьосеб борхи, кIутIбузулаб гуреб;
б – [б] – куц хIисабалда – зирараб, бакI хIисабалда – кIутIбузулаб.
ГIедегIуге – гIе-де-гIу-ге, 8-хIарп,  8-гьаракь.
ГI – [гI] – бахъулеб бакI хIисабалда – фарингсалдалъун бахъулеб,

                 куц хIисабалда – зирараб;
е – [э] – рагьараб гьаракь, цебесеб кьералъул, гьоркьосеб 
             борхалъиялъул, кIутIбузулаб  гуреб;

д – [д] - куц хIисабалда – зирараб, бакI хIисабалда – кIутIбузулаб;
е – [э] - рагьараб гьаракь, цебесеб кьералъул, гьоркьосе
             борхалъиялъул, кIутIбузулаб  гуреб;

гI – [гI] – бахъулеб бакI хIисабалда – фарингсалдалъун бахъулеб,

                 куц хIисабалда – зирараб;
у – [у] - нахъисеб кьералъул, тIасияб борхи, кIутIбузулаб;

г -  [г] – бахъулеб куц хIис-да - мацIалъул нахъисеб бутIаялдалъун

              рахъулел, бакI хIисабалда – зирараб;
е – [э] - рагьараб гьаракь, цебесеб кьералъул, гьоркьосеб
             борхалъиялъул, кIутIбузулаб гуреб.

ВижичIо -  ви-жи-чIо, 6-хIарп, 6-гьаракь.
В – [в] – бахъ. бакI хIисабалда- кIутIбузулаб, куц хIисабалда – 

              зирараб;
и – [и] - цебесеб кьералъул, тIасияб борхалъи, кIутIбузулаб гуреб;

ж – [ж] – бахъ куц хIисабалад - дабаздалъун (альвиолабаздалъун)

                  бахъулеб, бакI хIисабалда – зирараб; 

и – [и] - цебесеб кьералъул, тIасияб борхалъи, кIутIбузулаб гуреб;

         чI – [чI] – бахъ. куц хIисабалда- дабаздалъун (альвиолабаздалъун),  

                         бахъулеб,  бакI   хIисабалда - мукъулукъ къан бахъулеб;

         о – [о] - нахъисеб кьералъул, гьоркьосеб борхи, кIутIбузулаб.
ХIалтIи №3
Е, е, ю, я, хIарпал цо гьаракь бихьизабизеги кIиго гьаракь бихьизабизеги хIалтIизарурал мисалал раче.
Цо гьаракь бихьизабулел :                              кIиго гьаракь бихьизабулел:    
Бекизе                                                                     йортана
бечIазе                                                                    буюрухъ
хIетIе                                                                       яс
бекьаризабизе                                                         баян, ющине.

ХIалтIи №4
1. Гьал хадур рехсарал рагIабазулъ ругел зирарал гъугъаллъун кколедухъ рагIаби хисизаре ва гьезул битIун хъваялъул правило бице. 
2. Гьал рагIабиги гъорлъе ккезарун гьитIинабго сочинение хъвай.
Хъабарча – хъабчил                                          милъирщо - 

Кагъат – кагътил                                                росу - 

рагIадал –                                                            нодо - 

къасдал –                                                             гIакълу - 
         гIурхъи –                                                               Меседо - 
ХIалтIи №5
Халатккарал гьаркьал ругел рагIаби ратIа росун хъвай, гьел хъваялъул правило баян гьабе.

РекIел асаразул сабру тIагана,
Даим сунареб цIа каранда лъуна,

Ихдалил гьуригун мугIрул тIогьиса
Росулъе рачIунел щвантIихул макъназ.

Гьел руго гIурччинаб харилъ хIанчIазул,

Цин цояхъе роржун ахIулел кучIдул.

Гьел руго мугIрузул хехал лъимазул

Кьурабигун кIкIалал чурулеб чвахи.

Гьеб буго гIолилав гIиял вехьасул,

Гьудул ракIалде щун, угьулеб хIухьел,

Дой ясалде ккараб рокьулги бицун, 

ГIиял рехъеналъе бачунеб наку.
ХIалтIи №6

Гьал хадур рехсарал рагIаби хаслъул падежалдеги гIемерлъул формаялдеги руссинарун хъвай, битIун хъваялъул правило  бице.
ТIехь-тIохьол-тIухьдул     
Цер-царал-цурдул

ЦIер-цIорол-цIурдул

Къоно-къанил-къанал

ГIор-гIорил-гIорал

Хъарщи-хъорщол-хъарщал

Къверкъ-къоркъол-къуркъби

кьили-кьолол-кьалал.
Контролияб диктант.

